
Gwo jin ’Kwar ma Buulus
goma TIITHUS mo

Monthe Me’d mo

1 ABuulus jin ta cinkina/ ma Arumgimis mo
dhali a’di jin karu ki she/ mo goma Yesus Kristhos
mo mmopal mongam gwo is ma Arumgimis mo
gom uni kun kwanykunu mo dhali gom monyith
buni jin nyithkina uni gwor gana/ mo, a’di jin
tekunu mo ki mii ma gayiin mo, 2 e mo ma ’tey
kape/ mo gom mo gi ’konu ki e ya ye ’ba/ mo,
a’dijin okin ma Arumgimis gwo is’peni kadhamo/
dhamo/ nnii mo, a’di jin diki ta ator ki sule/ mo be.
3Dhali ki mo ma teer) gana/ mo tani a’di ki tor a’di
eya tente/ ki gwom piti mo ki gwo jin cikunu mo,
a’dijin cikunu aha/ mo mmodhu mo ki gwo jin kan
ma Arumgimis mo jin ta’da Manwoth bana mo be.

4 Eya Tiithus jin ta’da ’cim pem gana/ mo e
morngam gwo is jin nyakka’d mo.

A’the dhali mopku’th is ’peni Arumgimis jin
ta’da Baba mo dhala Kristhos jin ta’da Yesus Aman-
woth bana mo be.

Mii ma Tiithus e Pan Kariit mo

> Gwo a’dihe/ be jin dhalkika/ /e mo e Par Kariit
mo, ki /e mini ’taki thoson ki ’bore/ mo to kun
athkin mo dhali dhu jwahar kwani ’pen ka pije/
mo eya ris ’penkuman bampa/ ka ’dete/ ’dete/ mo,
me’d gwo jin cikika/ /e ka karambuye/ mo, 6 ’kwani
uni kun daran ki mii ’ba/ mo, uni kun mashi
jasi me’d ’de/ ki lish mo, uni kun tana ucim buni

imangam gwo is mo dhali yisa uni kun mishu yer
iski gway mo gom mo jin dara uni ka du kun’timu
mo gom e gun dhuna uni ki ’thir ’thir mo walla
gom mo jin usha uni gwo ha e mo. 7Haali/ jwaha/
wathi/, me’d wathi/ jin ta’”da mandhu to goma
Arumgimis mo ba/, a’di midi mii dar gi mii’ba/mo,
dhali a’di midi mii diki ’thek ’ba/ imis mo, walla
ta amanwar ki jahanne/ mo, walla ta a’di jin min
ma su ’kosh mo, walla ta amanbujura bujur mo,
walla ta amanpur bwa ki pur mo gom nyunycina/
mo. 8 Hili a’di minu mii ta gu’b piti gal mo, dhali
a’di midi mii ta aman/en miim ’borga/ mo, dhali
ta amanji is piti mo, dhali ta a’di jin kusha buye/
mo, dhali ta a’di jin dheleladhelel mo, dhali ta a’di
jin mishi’da du ’tim ki is piti mo. 2 A’di midi mii
bu’th gwor gana/ ki nyer) mo mmotel shoki cine/
mo me’d jin torkunu a’di a’di mo, wakan ki a’di
midi ’taki mish ci gwo jin yedhuwa ye’th sho’k mo
e gwor gana/ jin toru mo dhali si’7da/ mmokucur
uni gwansan ki gwo mo, uni kun dhagki a’di gwo
i’twa/ mo. 10 Haali/ ’kwani tana ris kagahara mo
ushki gwo ha e mo, uni kun ta iman/o gwo kun ’ko
bwa ’te/ mo dhali kun ta imanheka he’k e mo, isi
ki ji mum mo gom uni gwansan kun ’cithkunuwa
munyjal yis mo. 11 Uni minu mii dhu ki shwam
mo, haali/ uni kumkina waka tiya ’twa/a ’cesh mo
ka’bimpil mo mmotor gwo mo gom to jin mina uni
gam ki nyunycinan thus mo, a’di jin dara uni ki
bway ka ba/ mmotor mo. 12Jan tal ’der) kamu/ di’d
’peni bwam uni mo jin kar is piti ka manci gwo
mo jin ta jim bunin gana/ mo mmo/o gwo mo Kki:
’Kwani gi Pary Kariit isa yempa/ tana tor mo dhali
uni ta tombwaasho kun shi/ashi/ mo dhali kun

shwan ma piny isa nyor mo dhali kun shwana te/a
nyor mo be. 13 Gwontor yansan ta gwor gana/ mo.
Wakan kucuri uni ki gwo jin kaaka ki uni mini ’taki
ta kur) gana/ mo e morngam gwo is mo, 14mmodhal
mii e i iSs mo mmo’koki ciya hirdhe/ gom gwo
lolop jin ta ja mak gi ’Kwani Yahuuda/ mo walla
gwonkan gi ’kwani kun wakki gwor) gana/ mo. 15E
uni kun dhelelkin mo tani aris to ta kun dhelelkin
mo, hili e uni gun pu/kin mo tani dhali kun dar
gi gwo jin gamu is mo tani tor) kamu/ piyi’d jin
dhelelki’d mo. Bwam bunir gana/ mo dhali ’twa/
ma dum buni mo tani, uni pu/kin mo be. 16 Uni
torki gwo ki ’twa/ ki uni mishkina Arumgimis mo
tani uni watki a’di gway ki miim buni mo be. Uni
wakkunu ki wak jin shi/ashi/ mo gom bul buni mo
dhali uni ta iman/ush gwo ha e mo dhali uni ha
me’d gom ari tom ’boro’da kamuwa?

2

Gwo jin Toru jin Ta jin Gana/ mo

1 Hili gom /e mo tani tori gwo mo a’di jin midi
ha me’d mo gom gwontor gana/ mo. 2 Kani ’kwani
kun can gwo mo mmo’tima du mo, dhali mmoka/
aka/ mo dhali ku’th is ki ’cese/ ’cese/ mo, mmota
kuy gana/ mo e mongam gwo is mo dhali e mo/
en mo dhali mmotel sho’k ki tel gana/ mo. 3 Kani
up gun tana ti/ gwo mo wakan ki uni mini ka/
aka/ mo gom gway miim buni mo, mmo’koki ta
imanthutha thu’th ’pen mo walla mmota cipkina/
ma su mo mmopi mo. Uni ka ba/ imini mii tor
gwo mo gom a’di jin ’boro’d mo ba/. 4 Dhali wakan
yethi up kun ta dhuru’c sho’k mo mmo/en ikathim

buni mo dhali ucim buni mo, 5 dhali mmota uni
kun mini ku’th is ki ’cese/ ’cese/ mo, dhali mmota
uni gun mini ga/ gwasa tiya mo, dhali ta imandhu
gu’b buniki’bore/ mo, dhali taimanta gi bwaykush
mo, dhali ta uni kun mini ’dap ’twa/ mo e mo
gl ikathim buni mo, ki gwo ma Arumgimis minu
’taki "koki wak mo be. 6 Wakan kani ’kwani kun
ta dhuru’c gwo mo ka daran du mo mmo’tima du
ki is buni mo. 7 Tori is pini eya ris *twankal kuku/
mo mmota she/mm ki miim ’borga/ mo, dhali e
gwom pini jin tora /e mo tani tori a’di jin dara’d ki
jin thusi cine/ mo, dhali a’di jin ka/aka/ mo, 8 dhali
gwom ’borga/ jin tora /e jin minu mol wak mo,
wakan ki wathi/ jin ceshki mo mo tani minu kar ki
mo ma ’the is mo mmodar gi tonthusa ’der) kamu/
mo mmo/o gom ana mo be. 9 Kani uniny cinkina/
gun yolu gwo mo mmo’dap’twa/mo e itapam buni
mo dhali ci uni monkap mo eya ris *twankal kuku/
mo. Uni mini mii ’koki burush uni gwo i’twa/ mo,
10walla mmokal to ki bwam buni mo, hili mmotor
a’di jin di’d isi bwaman mo ki a’di jin ta jir) gana/
mo, wakan ki eya ris to ’baar mo tani uni mini mii
’taki nyor gwontor ma Arumgimis is mo, a’di jin
ta’da Manwoth bana mo be.

11 Haali/ a’the ma Arumgimis mo, a’di piki’d
mo gom bway mowoth mo goma ris ’kwani ’baar
mo be, 12 mmoye’th ana sho’k mo mmowak gwo
mo jin ushuwa Arumgimis lur) mo dhali mii gun
dhunu e ki ’thir ’thir mo e mony’cesh yan mo

dhali mmo’ko mmoku’th is ki’cese/’cese/ mo dhali
mmota gi buyern kush gana/ mo dhali mmomii mii

ma gayiin mo e mony’cesh mo be, 13 mmocora cor
mo gom mo ma ’'ter) kapem bana jin ’boru mii mo,

a’di jin ta mompi gi monyca ma Arumgimis bana
mo jin caaca mo dhali Amanwoth bana jin ta’da
Yesus Kristhos mo be. 14 A’di jin ciki is piti mo gom
ana mo mmowan ana ’ba/ mo ’peni aris miinthus
mo dhali mmodhelel ’kwanim pitiry) gana/ mo gom
is piti mo, uni kun shwana mii anyor ki thith mo
gom miim ’boron mo be.

15 Bahi aris to gwansan mo dhali malasiya
malas mo dhali kucuriya kucur ki moshirri *baar
mo. Dhalku/ ki dhal wathin ’der) kamu/ bway mo
mmowak /e mo.

3

Tikiri Miim ’Borga/ mo kun Miinu mo

1TRogomi uni ki gwo mo mmo’dap ’twa/ mo e uni
kun ta itapa mo dhali uni kun ta gi moshirr mo,
mmota imanha gwo e mo, dhali mmota uni kun
mini thoson is mo gom ma gom miin gana/ mo,
2 mmo’koki o gwon thusa po/ wathin ’dery kamu/
mo, mmotheth mo ’peni ’kwani kun walana le’d
ki tas tas mo, mmota uni gun min ma du ’thup mo
dhali mmotora dum par gana/ mo e miin tak goma

ris ’kwani ’baar mo. 3Haali/ ana ki is bana ’thissa/
ntwa/a/ mooniin tani takina pus mo mmo/ush gwo

ha e mo dhali ana suskunu per mo dhali ana tak-
ina cinkina/ ka ris mii kun dhukunu e ki ’thir ’thir
mo, haali/ ana ’kona ’ce ki ’kol mo, mmo’baara
teem bana mo jin dupuwa dup i e mo dhali ki
miin dhapan mo, dhali ana shinu i e ki ’kwani mo
dhali ana shina shi/ i e ka rem ’kup mo. 4 Hili ki
miim ’borga/ mo dhali mii kun miinu ki mo/en
ki bwankush mo jin ta ji ma Arumgimis mo, a’di
jin ta’da Amanwoth bana mo, piyin mo tani 5> a’di

taki ana is ki me’d mo, yisa gom miim ’boro’da
kamu/ jin miikina ana ki mii ma kar/e mowa, hili
ki momiimiim pitir) gana/jin hame’d mo, ki miijin
lamkunu mo ka dho’th jin dhodhu dok/e mo dhali
ki mii jin tanu this e Shi/in Dheleladhelel mo tani
6a’di jin wolkina a’di apo/ ana mo ki ehe/ ka Yesus
Kristhos jin ta’da Amanwoth bana mo be. 7Wakan
ki ana minu ’taki dhu ki mo ma kar/e mo ka ’them
piti mo dhali ta imanbu’th mal e mo ma ’tery kape/
gi mor’koki/e ki sule/ sule/ ya ye ’ba/ mo be. 8 Gwo
jin onu mo be ta isi gwor) gana/ be.

Aha/ ona bwa ki /e mini tirrish gwo mo gom
to gwansan mo ba/. Wakan ki uni gwansan kun
gamki gwo is eya Arumgimis mo tani mini mii mii
ka serec mo mmoci is buni mo ki miiry gana/ mo.
Mii gwansan uni kun ta kum ’borgarn gana/ mo
dhali ta ku kun mini ha me’d mo gom ’kwani mo
be. 9 Hili thethi/ mo ’peni mo jin dotu/ gwowa dot
mo kun ta gwom pus mo, dhali mo jin beledhu
gwo mo, dhali mo jin biruwa bir mo dhali mo jin
tanuwa le’d ki tas tas mo apo/ gwornkan jin cinu mo,
haali/ uni dar gi shi/ miim ’boro’d mo dhali kun ta
kum pe’th mo. 10 Haali/ gom wathi/ jin kali gwon
thus jin ta’da he’k e mo tani "ko’di a’di rumkunu
ki gwo mo me’d ’de/ mo walla me’di su/ mo tani
dhalku/ miir) kamu/ ki ’dish is mo nyakki a’di mo
'mmomisha /e ki wathi/ gi wakan a’di wutulkunu

mo dhali ta’da manmii miinthus mo. A’di wakkunu
ki is piti mo be.

Gwo jin Yedhuwa Ye’th Sho’k mo gom ’Kwani ka
’Dete/ ’Dete/ mo

12 Me’d jin miga/ hashka Artimas mo walla
Tikikus mo e /e mo tani miiyi ki is pini ki dher mo
mmoyayu/iaha/mo e Pa Nikubulis mo, haali/ aha/
dikina gwo ibwa mo mmo’baar mondit imun mo
be. 13Miiyi ki miim pini ki dher mo mmotora Sinas
gwo mo, a’di jin ta’da manmisha jo’d gwonkan
mo, dhala Abulluus mo mmo/iiyu/ e bway buni ki
jahanne/ mo. Hili unii e ki ’bore/ mo ki uni mina
ton) kamu/ diki har mo. 14 Dhali dhalki ’kwanim
bana da/ar mii mo si’”da/ mmoci is buni ki miim
’boro’d mo, wakan ki uni mini woth miin tiya 'twa/
mo kun mini mii ta gi to mo dhali yisa mmomol
maman gana/ dho’th mo.

Mom’bor Miijin Dhalu Me’da Po/’Kwani mo
15 Aris uni ’baar mo kun nyakki ’ko ki aha/

mo tani hashki /e monthe me’d mo. Theki uni
gwansan me’d mo kun enki aman mo e morngam

gwo is mo be.
A’the midi di e umi ’baar mo.

